Nafarroako Parlamentuko Mahaiak, 2017ko urtarrilaren 9an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Virginia Alemán Arrastio andreak aurkeztutako gaurkotasun handiko galdera, Lekarozko enpresa-campusari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2017ko urtarrilaren 9an

Lehendakaria: Ainhoa Aznárez Igarza

GALDERAREN TESTUA

Geroa Bai parlamentu-taldeko foru parlamentari Virginia Aleman Arrastio andreak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuko Garapen Ekonomikorako kontseilariak 2017ko urtarrilaren 12ko Osoko Bilkuran ahoz erantzun dezan: 

Hedabideen bidez jakin dugu Nafarroako Gobernuko Politika Ekonomiko eta Enpresarialaren eta Lanaren Zuzendaritza Nagusiak Lekarozko enpresa-campusaren proiektauren hiru aurkezpen egin dituela (Miarritzen, Irunen eta Baztanen). 

Nafarroako Gobernuak bultzatutako ekimen horren helburua da enpresa-campusaren espezializazioa sustatzea, Nafarroako Espezializazio Adimendunerako Estrategiak lehenetsitako sektore estrategikoetako enpresak ezarriz. 

Departamentuak zer-nola ikusten ditu enpresa-campus hori eta bere etorkizuna? 

Zer asmo darabil hutsik jarraitzen duen Hizkuntza-murgiltze Zentroa hartzeko eraiki zen eraikinari dagokionez?

Departamentuak zer urrats gehiago eginen du campusa bultzatzeko? 

Iruñean, 2017ko urtarrilaren 4an 

Foru parlamentaria: Virginia Aleman Arrastio

